
4. Nаvоiy аsаrlаri lug’аti. Tоshkеnt: G’. G’ulоm nоmidаgi Аdаbiyot vа sаn’аt 

nаshriyoti, 1972 

SHE’RIYATDA DIALOG BADIIY NUTQ SHAKLI 

S.G. Matyakupov, f.f.n., dotsent,   

O’zbek adabiyoti kafedrasi mudiri  

Nukus davlat pedagogika instituti  

Ijodkor qalbida moddiylashadigan tushuncha va tasavvur aloqasi badiiy 

nutqda yaxlitlik kasb etadi. Unda til zahirasi vakolati va muallif ruhiyati oʼziga 

xosligi namoyon boʼlgan holda rivoya texnikasi muttasil ravishda rivojlanib 

boradigan universal jarayon xususiyatlarni vujudga keltiradi. Negaki, “soʼzning 

bevosita, odatiy maʼnosi badiiy asar matnida yangidan yangi qirralarini namoyon 

qiladi, uning maʼno sigʼimi benihoya kengayadiki, buni badiiy asarda tasvirlangan 

xususiy faktdan katta bir badiiy umumlashma kelib chiqishiga oʼxshatsa boʼladi” 

[6. 244 b.]. Odatda, adabiy til va badiiy nutq oʼrtasida mustahkam rishta mavjud 

boʼlib unda asl maʼno va ustama maʼno tafovuti mantiqiy uygʼunlikni namoyon 

etadi. Shu maʼnoda, poetik talqin til materialidan ijodiy maqsadda foydalanishni 

koʼzlaydi. 

– Xastalangan  

 tuygʼularingiz 

    umidsizlik 

    virusi bilan. 

Muhabbat degan 

 antibiotik 

  bilan davolash 

    mumkindir faqat. 

– Davolamang, 

 tabibim, 

Shartta kesib 

   tashlang 

   tuygʼularimni! [4. 2020 b.]. 

Mazkur sheʼrda Dilrabo Mingboeva hayotiy-maishiy tafsilotlarni badiiy 

ifoda qilishda muloqot shakliga murojaat etadi. Unda tuygʼu, umidsizlik, 

antibiotik, virus, muhabbat hamda davo nisbati poetik manzarani toʼlaqonli 

tasavvur qilishga yordam beradi. Individual-ijodiy nutqda muammo hayotiy mantiq 

oʼz oʼlchamini oʼzgartiradi. Shoira metafora-umumlashmani adabiy tafakkurga 

tenglashtiradi. Zero, “ijodning qolipi yoʼq. Ijodkor muayyan ijtimoiy talabga mos 

sterotiplar ichida oʼzligini yoʼqotadi... ijod soʼzga, ruhiyatga, koʼngil maʼvosiga, 

shon-shuhratga daxldor” [3. 86 b.] hodisadan iborat. Muallif hayotiy sterotipdan 

yangi poetik maʼno yaratadi. Unda lirik subʼekt hamda tasvir yoʼnaltirilgan obʼekt 

bir-biriga yaqinlashadi. Shu sabab “xastalangan tuygʼular” umidsizlikka mahkum, 

uning davosi esa “muhabbat degan antibiotik!”. Badiiy topilmada barcha qirralar 

hisobga olingan holda sezim poʼrtanavor tugʼyoni inson ruhini adoqsiz azobga 

qoʼyadi. 

– Bugun sindirdingmi koʼngilda nayni, 

Mulzamsan, gunohkor zotsan baayni? 

Oh, vijdon uygʼondi! 

Soʼng yigʼlab dedi: 

– Kecha sotgan edim seni, ogʼayni [5. 97 b.]. 

Аbdulla Oripovning yuqoridagi sheʼrida dialog shakli tasvir dramatizmi – 

ruhiy munosabat keskinligini oshirishga xizmat qiladi. “Bugun sindirdingmi 

koʼngilda nayni?” munosabat ziddiyatida ruhiy iztirob tarangligi koʼzga tashlanadi, 

satrdan satrga kuchayib boradigan ohang mohiyatni ochishga xizmat qilmaydi, 

balki tugʼyon zalvorini oshiradi. Vijdonning uygʼonishi shaxs oʼz-oʼzini anglashiga 

yoʼl ochadi. Unga qilingan xiyonat, yetkazilgan aziyatning esa javobi bor!  

Shoir ijodiga munosabat bildirar ekan, adabiyotshunos Q.Yoʼldoshev 

shunday taʼkidlagandi: “Аbdulla Orif sheʼriyati oʼzbek lirikasiga koʼngil dardlari 

suvratlari, orzu-armonlar fojiasi, ruhiy iztiroblar manzarasini olib kirdi. Shoir 

oʼtmishda shonli bobolari dunyo bilan boʼylashgan, bugun olam va odamni toza 

koʼrmoq orzusida yashayotgan oʼzbekning oʼtli nolalarini sheʼrga soldi. U 

quruqshagan oʼzbek sheʼriyatiga oʼychil gʼam va gʼamchil oʼy olib kirib, 

odamning ichki dardlarini, chigal ruhiyatini ifoda qildi” [2. 655 b].  

Til maʼnaviy zahirasidan ham unumli foydalangan, ham xalq poetik 

arsenalini boyitgan ijodkor adabiy talqinida ulugʼvor va salobatli estetik idrok 

yaqqol anglashiladi. Goh isyon, goh vazmin, goh hazilomuz, goh hikmat tarzida 

oʼquvchi shuurini egallaydigan sohir sanʼatda soʼz ruhiy tahlil vositasi darajasiga 

chiqadi, koʼngil mayli va ijtimoiy mohiyat oʼrtasida qabarib koʼrinadigan 

ziddiyatda diaologik munosabat ustuvorlashadi. Ushbu holat hissiy idrokka turli-

tuman parametrlardan yondashuv imkoniyatini beradi. 

Shoir bir sheʼrida kuyladi gulni, 

Uni oʼqiganlar: – Takror! – dedilar. 

Yana bir sheʼrida yozdi bulbulni, 

Uni ham: – Bu eski ashʼor, - dedilar [5. 61 b.]. 

Mazkur toʼrtlik tasvir muvozanati negiziga qurilgan. Unda shoir va sheʼr, gul 

va bulbul muqobilligi poetik obʼekt tahlilini shakllantiradi. Tasdiqni inkor qilish 

tamoyili ikki bayt aloqasini bogʼlaydi. Badiiy kommunikatsiya lirik ifoda 

subʼektini belgilovchi yetakchi omil, unda munosabat va tahlil bir-birini 

toʼldiruvchi aʼzolarga aylanadi. Monologda dialog belgilari jilvalanganidek, 

muloqot shaklida ham izhor, istak, iqror, iltijo hamda ehtiyoj uygʼunlashadi. 

Tuygʼu manfaati aslida sheʼr tadrijini belgilaydi. 

Lirikaning oʼziga xos xususiyatlari xususida Jamol Kamol oʼz izlanishlarida 

shunday fikr bildirgan edi: “Lirika inson oʼz shaxsini tanigan, oʼzini shaxs sifatida 

anglagan, oʼzini olam ichra bir odam deb bilgan va tashqi, obʼektiv olamga oʼz 

shaxsi olamining oynalari orqali qaragan sharoitda paydo boʼladi. Inson oʼz 

shaxsini olam bilan qiyoslaydi, goho unga qarama-qarshi qoʼyadi, goho tashqi 

olam bilan tutash va payvasta ekanligini qayd etadi” [1. 86-87 b.]. 

Umuman, sheʼriyatda dialog badiiy nutq malakasini tartibga soladi. Unda bir 

tomondan, tafsilotga aniqlik kiritish, ikkinchi tomondan, badiiy umumlashma 

yorqinligini taʼminlash istiloh zimmasiga tushadi. Аslida lirik ifoda shakllanishida 

rivoya texnikasidan foydalanish qaltis usul, negaki, muloqot shakli bajaradigan 

vazifa aniq belgilab olinmasa, tasvir ruhiyatida nomutanosiblik vujudga keladi. 

Zero, tushuncha va ifoda nisbati ijodkor uslubini belgilaydi, unda munosabat, 

munozara, tavsif, talqin va tahlil asosiy qismlar sifatida badiiy butunlikni hosil 

qiladi. 

Taʼkidlash kerakki, lirikada tushunchalar mohiyati hamisha mavhumlikka 

tayangandek koʼrinadi. Ushbu murakkablikning qay darajada aks ettirliganligini 

tuygʼu va idrok orasidagi aloqa uzviyligi taʼminlaydi. Shuningdek, unda ijodkor 

tomonidan estetik obʼektga yuklatilgan gʼoyaning mazmundorligi yetakchi mavqe 

kasb etadi. Eng muhimi, badiiy munosabatning teranligi va estetik idrok 

imkoniyati badiiy talqinning oʼziga xosligini taʼminlaydi. Mazkur jarayonda 

sheʼrning vujudga kelishida ijodkor koʼnglida kechgan olam va odam orasidagi 

zohiriy dialog alohida ahamiyat kasb etadi. Koʼrinadiki, sheʼriyatda dialog va 

monolog ifoda aniqligini yetakchi usul darajasiga koʼtaradi. Semantik-sintaktik 

munosabatlar tizimi nutqiy taʼsirning ijtimoiy amaliyotini ancha teranlashtiradi. 

Eʼtiborli jihati shundaki, mazkur holatda ijodkor individual uslubi orqali namoyon 

boʼlgan ritorik shakl badiiy idrokning kengayishiga zamin hozirlaydi.  

                                                     Adabiyotlar: 

1. Jamol Kamol. Sheʼr sanʼati. –T.: Yangi asr avlodi, 2018. 

2. Yoʼldoshev Q. Ochqich soʼz. –T.: Tafakkur, 2019. 

3. Karimov B. Ruhiyat alifbosi. –T.: Аdabiyot va sanʼat, 2016.  

4. Mingboeva D. Yoʼldagi ayol. –T.: Mashhur-press, 2020. 

5. Oripov А. Аdolat koʼzgusi. –T.: Аdolat, 2005. 

6. Quronov D. Аdabiyot nazariyasi asoslari. –T.: Navoiy universiteti, 2018. 

 

JAMIYAT VA MILLIY XARAKTER 

A.A. Qayumov, FarDU adabiyotshunoslik 

kafedrasi mudiri, filologiya fanlari boʼyicha 

falsafa doktori  

Nabi Jaloliddinning “Umr” hikoyasida jamiyat eʼtiborsizligi, nodon, johil, 

qoloq, irodasiz, loqayd, oʼz manfaatini koʼzlaydigan kimsalar tomonidan milliy 

bеrаdi. Bulаrning bаrchаsi kеlаjаkdа аsаr yаrаtishdа ko’mаkchi vоsitа bo’lishi 

mumkin. 

